
LID-DINJA NOFFRULHA L GESU T-TRIQ U L-VERITA

Ahna nafu li fil-hajja, il-fiducja u t-tahwid fil-qalb, il-qtigh il-qalb jimxu kontra xulxin. Jekk
int galbek maqtugha, ghax m’ghandekx fiduc¢ja. Jekk ghandek il-fidu¢ja, m’intix qalbek
magqtugha.

Gesu jkellimna proprju fuq dawn iz-zewg emozzjonijiet tant prezenti fl-esperjenza tal-hajja
taghna ta’ kuljum. “Thallux galbkom tithawwad! Emmnu f’Alla u emmnu fija wkoll” (Gw
14:1). Il-fiducja li tirbah u teghleb il-qtugh ta’ galb. Din Gesu ma jghidhiex biss lilna biex
jghallimna, imma jghidhielna frott l-esperjenza tieghu stess, Alla maghmul bniedem. Il-
Vangelu ta’ San Gwann innifsu jghidilna li quddiem ix-xena ta’ habibu Lazzru midfun wara
blata fil-qabar, wara erbat ijiem, “hass ruhu mqangal u thawwad hafna” (Gw 11:33). Dritt
wara Gesl jirreagixxi billi jhares lejn is-sema u lill-Missier jghidlu: “Kont naf li inti dejjem
tismaghni” (v. 42). It-tahwid tal-qalb u I-fidu¢ja. Hekk ukoll fil-Gnien taz-Zebbug, u fl-istess
ikla li ghamel mad-dixxipli tieghu, dejjem f’San Gwann, “hass ruhu tithawwad” (13:21). Idur
fuq id-dixxipli tieghu u jghidilhom: “Tassew, tassew nghidilkom li wiehed minnkom se
jittradini!” (v. 21), wiehed minnkom ser ibighni. Imma dritt wara lill-istess Guda, Gesl
jehidlu: “Mur, dak li se taghmel, aghmlu u ddumx” (v. 27). Dritt wara Gesu jdur fuq il-
Missier u jghidlu: din hi s-Siegha, dan hu l-mument tal-glorifikazzjoni — “Bin il-bniedm huwa
gglorifikat issa, u permezz tieghu huwa gglorifikat Alla” (v. 31), u li fih jien ukoll ser inkun
igglorifikat. Allura ghandna dawn iz-Zewg movimenti tant importanti fl-esperjenza tal-hajja
taghna umana, li nghixuhom kuljum iktar minn darba: it-tahwid tal-qalb, il-qtugh tal-qalb, 1-
incertezzi; u n-naha l-ohra: il-fiducja, it-tama Nisranija.

Dak li jghid Gesu fil-Vangelu tal-lum (Gw 14:1-6) huwa t-testment tieghu. Ninsabu fl-Ahhar
Ikla, wara li Gesli hasel sagajn id-dixxipli. Dak li Gest qal lid-dixxipli, ged jghidu lilna wkoll
illejla. Fug xiex se nibbazawha I-fidu¢ja? Fugiex talab lid-dixxipli jibbazaw il-fiducja
taghhom? Ghax mhix fidu¢ja ghamja. Jghidilhom: “Fid-dar ta’ Missieri hemm hafna
postijiet... sejjer inhejjilkom fejn toqghodu... sejjer inhejjilkom post” (14:2-3). X’inhi din id-
dar tal-Missier? Fil-Vangelu ta’ San Gwann din id-dar tal-Missier mhix ghajr it-Tempju ta’
Gerusalemm. F’kapitlu 2 insibu lil Gest jghid: “Hottu dan it-tempju, u fi tlitt ijiem nerga’
ntellghu” (v. 19). Imma Gwanni jghidilna li “hu tkellem fuq it-tempju tal-gisem tieghu” (v.
21). It-tempju tal-gebel, id-dar tal-Missier, gie sostitwit, gie mibdul fl-istess persuna ta’ Gest.
Mela fi kliem iehor Gesl gieghed jghidilna li fil-persuna tieghu hemm post imhejji ghal kull
wiehed u wahda minna. Fil-qalb mimlija mhabba ta’ Gestt hemm post ghalik, hemm il-post
tieghek. Thallix qalbek tithawwad!

U allura jaghmel sens li Gestl prezenti llum fil-ministru ordnat, fis-sacerdot, ikompli jwassal
din l-Ahbar it-Tajba, ikompli jghaddi din is-sensazzjoni pozittiva, din l-esperjenza ta’
ottimizmu lill-bniedem tal-lum, b’mod spe¢jali fid-dinja li ged nghixu fiha; fejn it-tahwid tal-
galb mhux xi haga rari, anzi bil-maqlub. Ghalhekk il-prezenza llum taghna s-sacerdoti, u 1-
prezenza llum iktar u iktar ta’ dawn iz-zewg zghazagh li qeghdin joffru lilhom infushom, il-
persuna taghhom, mhux minn jeddhom, imma bhala risposta ghas-sejha ta’ Gesl, bhala
risposta ghall-vokazzjoni, biex juru lil kull bniedem li jiltagghu mieghu fil-hajja li ghandu
postu fid-dar tal-Missier, li ghandu postu fil-qalb ta’ Gest.



Allura hemm bzonnu s-sacerdot f’dinja mimlija b’elf tip u elf mod ta’ kif tkun professjonista;
f’dinja fejn dak li hu spiritwali u ta’ Alla hu mholli mhux fit-tieni u fit-tielet, imma lura iktar
fil-postijiet. Iktar minn gabel fid-dlam li nghixu fih, inhossu 1-bzonn ta’ persuni li jaghtu t-
tama, li jaghtu d-dawl lill-bniedem tal-lum, mahkum mill-kompetizzjoni, mill-incertezza jekk
jasalx jew le, mill-biza’ tal-futur. Bizzejjed insemmu ftit ezempji prattici: il-biza’ tat-tfal
huma u gejjin l-ezamijiet, jidhlux l-universita jew le, b’mod specjali din is-sena, hekk
ikkumplikata; il-biza’ tal-gharajjes jekk jibqghux fidili tassew lejn xulxin; il-biza’ tal-genituri
dwar x’ser jigri minn uliedhom; il-biza’ tal-anzjani li jistghu jigu rrifjutati u mwarrba fil-
genb. Qed nghixu f’dinja ta’ incertezza.

Imma f’dan id-dlam jinhass iktar il-bzonn ta’ persuni li f’isem Gesu, fil-persuna ta’ Gesl r-
Ras, wi¢chom ’il quddiem — mhux f’isimhom imma f’isem Gest — jaghtu tama, jaghtu xaqq
ta’ dawl kif wiehed jista’ jaghmel pass iktar ’il quddiem fil-hajja. Bir-ragun Gesu jghid: “Jien
hu t-Triq, il-Verita, u 1-Hajja” (Gw 14:6). Kieku jkollna nieqfu nirriflettu ftit, ma ndumux ma
nindunaw li t-triq isservi, iva, biex tasal xi mkien, imma fl-ahhar mill-ahhar it-triq isservi 1-
aktar biex tasal lura d-dar. Fejn hi d-dar tieghek? Fejn thossok zgur? Fejn thossok imgezwer
mill-protezzjoni tal-affettivita u tas-shana ta’ dawk ta’ madwarek? Fejn thossok fis-sigurezza,
li m’intix fil-periklu, jekk mhux fil-qalb ta’ Gest? Gesl nnifsu li huwa d-dar tal-Missier,
huwa l-istess triq li twassal ghandu. I1-Kelma tieghu, jekk nimxu fugha, hija dawl ghall-passi
li ahna naghmlu kuljum, kull mument fil-hajja. Nigu affaccjati kontinwament b’ghazliet u
b’decizjonijiet 1i rridu naghmlu, hafna drabi ta’ malajr. Fuq liema kriterji nimxu?
X’jimmotivana biex nimxu? Jekk Gesu jkun it-trig, iva, dik l-ghazla twassalna ghad-dar.
Ghax Gest hu t-triq li twassal ghall-verita.

X’inhi I-verita? Li ahna geghdin nghixu? Li ahna ser nibgghu hawn fid-dinja? Li ghandna
nahdmu u nistinkaw, u dak li ged nahdmu ghalih ser nibgghu ngawduh ghal dejjem f’din id-
dinja? Dik hi l-verita? Li iktar ma jkollok tkun importanti? Li iktar ma tikber u tikkontrolla u
tkun prepotenti, iktar ikollok valur fil-hajja? Jew il-veritd hi ta’ Gesu? Jew il-verita tal-
imhabba, tal-hniena, tal-moghdrija, tal-mahfra, tal-umilta, hi l-verita 1li taghtina l-hajja
tassew? X’inhi l-verita li gie jwasslilna Gesu? Fi ftit kliem: li int u jien, li ahna wkoll naghrfu
li ahna wlied, u li Alla taghna hu Missier. Allura la ahna wlied, ghandna post fid-dar tal-
Missier, ghandna post fil-qalb tal-Missier. Tkun grat xi haga kbira, xi haga straordinarja, xi
haga tal-biza’, jekk int, missier, twarrab minn qalbek wiehed jew wahda minn uliedek. Tkun
grat xi haga li m’ghandhiex tigri. Ghax ahna maghmulin fuq ix-xbieha tal-Missier. U I-
Missier ma jwarrab u jbarri lil hadd mill-galb tieghu.

Biex naghmlu dan, gheziez Andrew u Etienne, ejjew niehdu s-suggeriment li ghamlilna San
Pietru fit-Tieni Qari li smajna: “Irghu l-merhla ta’ Alla fdata f’idejkom” (1 Piet 5:2). Hekk
irridu naghtuha t-tama I-merhla ta’ Alla. “Hudu hsiebha, mhux bilfors” (5:2), mhux to the
rule, mhux skont il-job description li ghandek bhala qassis fejn gieghed jew fejn ser tmur,
mhux bhala dmir, imma bil-qalb. Ghaliex? Ghax din hi I-Verita, din hi t-Triq, din hi 1-Hajja;
mhux taghna biss, imma ta’ kulhadd. Bil-verita, bil-qalb. “Mhux ghall-qligh baxx”, jghidilna
San Pietru. Il-problemi dejjem kienu l-istess. Il-flus, il-motivazzjoni ta’ hafna mill-affarijiet li
naghmlu fil-hajja, u jistghu b’xorti hazina jsiru wkoll il-motivazzjoni taghna, ahna li msejhin
biex naghtu hajjitna “mhux ghall-qligh baxx”, jghidilna San Pietru, imma b’generozita kbira.
Ghax wagt li inti tkun gieghed taghti lilek innifsek, int tkun ged tghix il-hajja fil-milja taghha.
M’hemmx mod ahjar, isbah, aqwa kif tonfoq, kif tinvesti 1-hajja, milli taghtiha. Dan jurihulna
I-mument tal-mewt. Jekk jien investejt hajti, tajt, ghamilt li stajt, biex naqdi, biex naghti lil
haddiehor, il-mument tal-mewt, illi hu ghotja — terhi lilek nnifsek fil-mument tal-mewt, titlaq



lilek innifsek, ma tistax izzomm iktar lilek innifsek — isir kontinwazzjoni proprju ta’ din is-
sejha vera, reali. Ghalhekk Gesu jghallimna: Aghti lilek nnifsek. Imma jekk jien naghmel
hajti kollha nigbed, nigbor, nahseb ghal rasi, il-mewt verament tigi ghalija bhal halliel, xi
hadd li jisragni u ninduna li hlejt hajti. Ghax fl-ahhar hajti rrid naghtiha, mhix tieghi.

Ikompli San Pietru: “Irghu l-merhla ta’ Alla mhux billi tikkmandawha” (5:3). Ghandu vers
tassew sabih, pedagogija shiha ta’ kif wiehed jghix is-sacerdozju, imma mhux biss: ta’ kif
wiehed ikun missier ta’ familja, ta’ kif tkun omm ta’ familja, mhux billi tikkmanda, imma
billi tanimaha. Huwa mudell ghalina s-sacerdoti li nanimaw minn gewwa, mhux nikkmandaw
minn fug, minn barra; imma l-mudell tal-qaddej. Inkun I-ewwel wiehed jien li nghin. Ejjew
nahdmu, u nkun l-ewwel wiehed jien li naghti sehmi. Dan hu I-mod u l-istil li jitlob minna
Gesu. Dan hu li jimliena bil-hajja. Dan hu li jaghtina I-ferh ta’ veru, il-paci ta’ veru.

Dan hu li nixtieq nawgura lilkom, u lilna lkoll, illejla, ahna li geghdin hawn migbura ghad-
dell ta’ dan il-qaddis kbir, San Gwann il-Battista, u fis-Sena ta’ San Guzepp, li dan kollu
ghexu, nistghu nagrawh, nistghu narawh f’kull episodju, f’kull grajja tal-hajja tieghu, fir-
relazzjoni ma’ Gesti u ma’ Marija. Hu li ha hsieb, hu li fl-umilta u fis-skiet tieghu lill-Missier
qallu: “Hawn jien, Mulej, gej naghmel ir-rieda tieghek” (Salm 40:8).



